
James Cary Smith Community Grant Program ng Distrito

ng Hangin, itinataguyod ang mga komunidad sa Bay Area
$1.5 milyon, available para sa mga grupo sa komunidad, samahan sa
komunidad, at nonprofit

SAN FRANCISCO - Inanunsyo ng Distrito ng Pamamahala sa Kalidad ng Hangin ng Bay
Area ang pagkakaroon ng $1.5 milyon sa pamamagitan ng James Cary Smith Community Grant
Program para sa mga grupo sa komunidad, samahan sa komunidad, at nonprofit para magawa
nilang makibahagi sa mga pagpapasyang nakakaapekto sa kanilang kapaligiran at kalusugan.

Nilalayon ng Distrito ng Hangin na makipagtulungan sa mga lider ng komunidad sa Bay Area
para maisulong ang mga lokal na pagsisikap na nagpapabuti sa kalusugan na nauugnay sa
kapaligiran. Dapat gamitin ang mga grant para magdisenyo at magpatupad ng mga
estratehiyang susuporta sa ganap na pakikibahagi at pamumuno sa mga komunidad na
pinakaapektado ng kawalan ng katarungan sa kapaligiran para maimpluwensyahan ang
patakaran at mapaganda ang kalidad ng hangin.

“‘Ang James Cary Smith Community Grant Program ay tumutulong sa pagtataguyod ng mga
solusyong nakatuon sa komunidad sa usapin ng laban para sa mas malinis na hangin at
katarungan sa kapaligiran,” sabi ni Dr. Philip Fine, ang tagapagpaganap na opisyal ng Distrito
ng Hangin. “Ang mga pagsisikap naming magbigay ng malinis na hangin sa lahat ng residente
ng Bay Area ay nagiging mas epektibo sa pamamagitan ng pakikipagtulungan sa mga
gumagawa ng napakahahalagang aksyon sa lugar, na tumitiyak na ang mga pinakaapektado
ng polusyon sa hangin ang mangunguna sa paggawa ng mga komunidad na mas malayo
sa sakit.”

Inilunsad ang cycle 1 ng programa ng grant noong 2022 at nagbigay ito ng $6.4 milyon sa 33
organisasyon sa komunidad sa loob ng tatlong taon. Ginamit ng mga grantee ang pondo para
maglunsad ng mga akademya sa pagsusulong ng katarungan sa kapaligiran, bigyang-daan ang
edukasyon sa komunidad, at hasain ang mga bilingual na community outreach worker.

Ang pinakamalaking halaga para sa isang indibidwal na grant ay $300,000 sa loob ng tatlong
taon, na hanggang $100,000 bawat taon. Nasa hurisdiksyon dapat ng Distrito ng Hangin ang
mga proyekto, at isasapriyoridad ang mga komunidad na nagsusulong ng katarungan
sa kapaligiran.

Dapat isumite ang mga aplikasyon bago mag-5 p.m. Pacific Time sa Enero 7, 2025. Para sa
karagdagang impormasyon at para mag-apply, bumisita sa www.baagmd.gov/communitygrants.

Ang Distrito ng Pamamahala sa Kalidad ng Hangin ng Bay Area ay ang panrehiyong ahensyang
responsable para sa pagprotekta sa kalidad ng hangin sa siyam na county ng Bay Area.
Makipag-ugnayan sa Distrito ng Hangin sa pamamagitan ng X/Twitter, Facebook, Instagram at
YouTube.

